КАРОТКІ ТЛУМАЧАЛЬНІК
АСТРАНАМІЧНЫХ ТЭРМІНАЎ

http://tych.at.tut.by/astranamiczna.html - аструм 8
А

Аб’ектыў – лінзавая ці люстэркава-лінзавая сістэма, якая выкарыстоўваецца ў аптычных прыладах, для атрымання дакладнага або ўяўнага ўспрымання аб’ектаў.

Абсерваторыя – адмысловы будынак з абсталяваннем для астранамічных, мэтэаралагічных, геафізІчных ды іншых назіранняў, а таксама ўстанова, у якой робяць такія назіранні.

Азімут – вугал паміж зададзеным накірункам ды поўначчу.

Акуляр – лінза або сістэма лінзаў аптычнай прылады, якая размешчаная непасрэдна перад вокам назіральніка.

Амальтэя – пяты спадарожнік планеты Юпітэр.

Андрамеда (Andromeda) – сузор’е паўночнага паўшар’я неба. На тэрыторыі Беларусі назіраць можна летам, увосень, узімку.

Апагей – найбольш аддалены ад цэнтра Зямлі пункт арбіты Месяца або штучнага спадарожніка Зямлі.

Апошняя квадра (народная назва ветах) – адна з чатырох асноўных фазаў Месяца, калі ён з Зямлі бачны на вуглавой адлегласці 90 градусаў ад Сонца і сонечнымі промнямі асветленая левая ад назіральніка палова Месяца.

Аптычны спектр – размеркаванне па частотах ці даўжынях хваляў, інтэнсіўнасці аптычнага выпрамянення пэўнага рэчыва.

Арбіта – шлях, па якім рухаецца нябеснае цела, штучны спадарожнік Зямлі, або касмічны карабель.

Арол (Aquila) – экватарыяльнае сузор’е. На тэрыторыі Беларусі бачная ўвесну, улетку ды ўвосень.

Арыён (Orion) – экватарыяльнае сузор’е. На тэрыторыі Беларусі можна назіраць увосень ды ўзімку.

Арыэль – першы спадарожнік планеты Уран.

Астранамічная адзінка (а.а.) – адзінка адлегласці ў астраноміі, роўная сярэдняй адлегласці ад Зямлі да Сонца. 1 а.а. = 149,5 мільёнаў кіламетраў.

Астэроіды – тое ж, што і малыя планеты.

Атмасфера – газападобная абалонка, якая абсягае Зямлю ды некаторыя іншыя планеты.

Афелій – найбольш аддалены ад Сонца пункт арбіты планеты, каметы ці касмічнай ракеты.

Б
Балід – яркі, вялікі метэор.
Баран (Aries) – адно з дванаццаці сузор’яў задыяка, якое знаходзіцца ў паўночным паўшар’і неба. На тэрыторыі Беларусі відаць з сярэдзіны лета, увосень і ўзімку.
Бінокль – ручная аптычная прылада з дзьвюма паралельна злучанымі зрокавымі трубамі, якою карыстаюцца для назірання аддаленых аб'ектаў.

Блізняты (Gemini) – адно з дванаццаці сузор’яў задыяка, якое знаходзіцца ў паўночным паўшар’і неба. На тэрыторыі Беларусі бачнае ўвосень, узімку, увесну.
Бык (Taurus) – адно з дванаццаці сузор’яў задыяка, якое знаходзіцца ў паўночным паўшар’і неба. На тэрыторыі Беларусі можна назіраць увосень, узімку.
 

В

Вадалей (Aquarius) – адно з дванаццаці сузор’яў задыяка, якое знаходзіцца ў экватарыяльным коле неба. На тэрыторыі Беларусі можна назіраць з сярэдзіны лета ды ўвосень.
Валапас (Bootes) – сузор’е паўночнага паўшар’я неба. На тэрыторыі Беларусі можна назіраць яго ўзімку, увесну ды ўлетку.

Валасы Веранікі (Coma Berenices) – невялікае сузор’е паўночнага паўшар’я неба. На тэрыторыі Беларусі бачнае ўзімку, увесну, улетку.

Вега – найярчэйшая зорка паўночнага паўшар’я неба, якая знаходзіцца ў сузор’і Ліры (Lyra).

Венера (народная назва Вечарніца, Мілавіца) – другая ад Сонца планета Сонечнай сістэмы. Падчас бачнасці Венеру добра назіраць уранні, на ўсходзе і ўвечары на захадзе, як найярчэйшую зорку на небе.
Вертыкал – вялікае кола нябеснае сферы, якое праходзіць праз зеніт і зададзены пункт.

Веста – адзін з чатырох вялікіх астэроідаў, самы яркі сярод іх. Яго можна назіраць няўзброеным вокам.

Вознік (Auriga) – сузор’е паўночнага паўшар’я неба. На тэрыторыі Беларусі можна бачыць увесь год.

Воран (Corvus) – невялікае сузор’е паўднёвага паўшар’я неба. На тэрыторыі Беларусі відаць напрыканцы зімы ды ўвесну.

Вялікая Мядзведзіца (Ursa Major), (народная назва Вялікі Воз) – сузор’е паўночнага паўшар’я неба. Сем самых яркіх зорак Вялікай Мядзведзіцы сваім выглядам нагадваюць вялікі чарпак з ручкай. На тэрыторыі Беларусі можна назіраць увесь год.

Вялікі Пёс (Canis Major) – сузор’е паўднёвага паўшар’я неба. У гэтым сузор’і знаходзіцца самая яркая зорка – Сірыус. На тэрыторыі Беларусі бачнае ўзімку.

Галактыка – зорная сістэма, у якую ўваходзіць найбліжэйшая да нас зорка – Сонца.
Галактыкі – найбольшыя з вядомых нам зорных парадкаў, якія часцей за ўсё маюць сплешчаную скруткападобную форму і складаюцца з вялікай колькасці зорак.
Ганімед – малая планета з вельмі выцягнутай, каметападобнай арбітай.
Ганімед – трэці спадарожнік планеты Юпітэр.
Геркулес (Hercules) - сузор’е паўночнага паўшар’я неба. У гэтым сузор’і знаходзіцца апекс. На тэрыторыі Беларусі можна назіраць увесну ды ўлетку.
Гідальга – малая планета з найбольшай сярэдняй адлегласцю да Сонца.
Гідра (Hydra) – сузор’е паўднёвага паўшар’я неба. На тэрыторыі Беларусі відаць у канцы зімы, на пачатку вясны.
Гістаграма – графічны відарыс статыстычнага размеркавання якой-небудзь велічыні па колькаснай прыкмеце.
Гіяды – найбліжэйшае да нас зорнае скопішча, якое знаходзіцца ў сузор’і Быка.
Глобус – мадэль зямнога шара або іншага нябеснага цела. Выкарыстоўваецца як відавочны дапаможнік.
Гончыя Псы (Canes Venatici) – сузор’е паўночнага паўшар’я неба. На тэрыторыі Беларусі відаць увесь год.
Д
Далягляд – бачная мяжа неба і зямной або воднай паверхні.
Дзева (Virgo) – адно з дванаццаці сузор’я задыяка ў экватарыяльным коле неба. У гэтым сузор’і знаходзіцца пункт асенняга раўнадзенства. На тэрыторыі Беларусі можна назіраць у канцы зімы і вясной.
Доба, суткі – пазасістэмная адзінка часу. 1 доба = 24 гадзіны = 1440 хвілінаў = 86400 секундаў.
Дракон (Draco) – каляпалярнае сузор’е паўночнага паўшар’я неба. На тэрыторыі Беларусі відаць увесь год.
З

Задыяк – дванаццаць сузор’яў, праз якія на працягу года праходзяць бачныя з Зямлі пуці Сонца, Месяца і планетаў. Пояс задыяка складаюць сузор’і: Баран, Бык, Блізняты, Рак, Леў, Панна, Шалі, Скарпіён, Стралец, Казярог, Вадаліў, Рыбы.

Захад – адзін з чатырох накірункаў свету, які знаходзіцца злева ад назіральніка, які ў паўночным паўшар’і стаіць тварам да поўначы.

Заход – час, месца заходу нябеснага цела знаходзіцца за даляглядам.

Зацменне – пачаснае закрыццё нябеснага цела іншым аб'ектам, або знаходжанне яго ў цені іншага нябеснага цела.

Звышновыя зоркі – зоркі, якія характарызуюцца скачкападобным павелічэннем бляску ў сотні мільёнаў разоў.

Зеніт – найвышэйшы пункт нябеснай сферы над галавой назіральніка.

Зоркі – нябесныя целы, якія можна назіраць няўзброеным вокам у выглядзе кропак, якія свецяць. Яны з’яўляюцца асноўнымі крыніцамі масы і энергіі ў космасе.

Зорнае неба – сукупнасць нябесных целаў, якія бачныя на начным небасхіле.

Зорнае скопішча – група зорак, якія злучаныя паміж сабою сіламі ўзаемнага прыцягнення, якія маюць агульнае паходжанне.

Зорная велічыня – пазасістэмная адзінка, мера бачнага бляску зорак, планетаў ды іншых нябесных аб'ектаў.

Зорная карта – адбітак на плоскасці адрэзкаў або паўшар’яў зорнага неба на аснове картаграфічных праекцыяў, градуснай сетцы і адпаведнага маштабу.

Зорны дождж – безліч метэораў, якія падаюць у атмасферу, калі Зямля сутыкаецца з метэорнымі плынямі.

Змеяносец (Ophiuchus) – экватарыяльнае сузор’е. На тэрыторыі Беларусі можна бачыць увесну і ўлетку.

Зямля – трэцяя ад Сонца планета Сонечнае сістэмы.
І

Іа – першы спадарожнік планеты Юпітэр.

Ікар – малая планета з найменшай сярэдняй адлегласцю ад Сонца.

К

Казярог (Capricornus) – адно з дванаццаці сузор’яў задыяка, якое знаходзіцца ў паўднёвым паўшар’і неба. На тэрыторыі Беларусі можна назіраць яго ў канцы лета і пачатку восені.
Калапс – працэс катастрафічнага сціскання нябеснага цела пад уздзеяннем сілаў прыцягнення.
Каліста – чацверты спадарожнік планеты Юпітэр.
Камета - касмічнае цела, якое рухаецца вакол Сонца па вельмі выцягнутай арбіце; мае выгляд хвастатае зоркі або туманнае плямы і перамяшчаецца адносна зорнага неба.
Касіяпея (Cassiopeia), (народная назва Касцы) – сузор’е паўночнага паўшар’я неба, у якім знаходзяцца пяць самых яркіх зорак, якія нагадваюць расцягнутую лацінскую літару W. На тэрыторыі Беларусі відаць увесь год.
Касмагонія – раздзел астраноміі, які вывучае паходжанне і развіццё касмічных целаў ды іх парадкаў.
Касмалогія – раздзел астраноміі, які вывучае агульныя заканамернасці будовы ўсяго Сусвету, ахопленага астранамічнымі назіраннямі.
Квадра – кожная з чатырох асноўных квадраў Месяца: маладзік, першая квадра, поўня, апошняя квадра.
Квадратура планеты – становішча верхняй (далейшай ад Сонца за Зямлю), планеты, пры якім яе можна бачыць з Зямлі, на вуглавой адлегласці 90 градусаў ад Сонца.
Квазары, квазізоркі – гэта самыя аддаленыя, самыя магутныя зоркападобныя крыніцы касмічнага выпрамянення.
Кібернетыка – навука аб агульных законах кіравання і сувязі ў жывых арганізмах, машынах ды іншых складаных сістэмах.
Компас – прылада для арыентавання на мясцовасці. У магнітным компасе намагнічаная стрэлка заўсёды паказвае на поўнач.
Космас – гэта Сусвет. Прастора з усімі яе аб’ектамі, якая распасціраецца па-за межамі зямной атмасферы.
Кратэр – кольцападобная гара на паверхні Месяца.
Л
Лебедзь (Cygnus) – сузор’е паўночнага паўшар’я неба. Найбольш яркія зоркі ўтвараюць крыж, які выцягнуты ўздоўж Млечнага Шляху. На тэрыторыі Беларусі бачнае ўвесну, улетку, увосень.
Леў (Leo) – адно з дванаццаці сузор’яў задыяка, якое знаходзіцца ў паўночным паўшар’і неба. На тэрыторыі Беларусі можна назіраць узімку, увесну.
Ліра (Lyra) – невялікае сузор’е паўночнага паўшар’я неба. У гэтым сузор’і знаходзіцца самая яркая зорка паўночнага паўшар’я неба – Вега. На тэрыторыі Беларусі бачны ўвесну, улетку ды ўвосень.

М

Маладзік – адна з чатырох асноўных квадраў Месяца, калі Месяц знаходзіцца паміж Зямлёю ды Сонцам, зусім нябачны.

Малая Мядзведзіца (Ursa Minor), (народная назва Малы Воз) – калапалярнае сузор’е паўночнага паўшар’я неба. Сем найбольш яркіх зорак сваім знаходжаннем нагадваюць малы чарпак з ручкай. Найбольш яркая Палярная зорка. На тэрыторыі Беларусі бачна ўвесь год.

Малыя планеты, астэроіды – невялікія нябесныя целы, якія рухаюцца вакол Сонца па арбітах, якія знаходзяцца паміж арбітамі Марса і Юпітэра.

Меркурый – першая ад Сонца планета Сонечнай сістэмы. Аптычнае назіранне Меркурыя вельмі складанае, бо ён знаходзіцца на малой вуглавой адлегласці ад Сонца.

Месяц – натуральны спадарожнік Зямлі, другое пасля Сонца па яркасці свяціла зорнага неба.
Метэарыты – каменныя або жалезныя целы, якія з міжпланетнай прасторы падаюць на паверхню Зямлі.
Метэорныя патокі (струмені) – сукупнасць метэораў, якія звязаныя агульным паходжаннем.
Метэорныя целы – цвёрдыя целы касмічнага паходжання, якія ўтвараюцца пры ўзаемных сутыкненнях астэроідаў. Маюць памеры ад доляў мікраметраў да сотняў кіламетраў.
Метэоры (народная назва знічкі) – камічныя целы, якія з вялікай хуткасцю пранікаюць у зямную атмасферу, згараюць у ёй і пры гэтым выклікаюць кароткачастотныя пыханні.
Мімас – першы спадарожнік планеты Юпітэр.
Міра – першая з адкрытых пераменных зорак, якая знаходзіцца ў сузор’і Кіт.
Міранда – пяты спадарожнік планеты Уран.
Млечны Шлях (народная назва Птушыны Шлях, Чумацкі Шлях) – бачная на начным небе светлая палоска няправільнай формы, якая складаецца з вялікай колькасці зорак нашай Галактыкі. Праходзіць праз сузор’і Лебедзь, Арол, Ліра. На пачатку восені і ўвесну, Млечны Шлях увечары цягнецца прыкладна з поўначы на поўдзень, што адпавядае напрамку адлёту і прылёту пералётных птушак.
Метагалактыка – сукупнасць усіх даступных назіранням галактык космасу, якая змяшчае гэтую сукупнасць.
Н
Надзір – пункт перасячэння нябеснай сферы з перпендыкулярнай лініяй, якая праведзеная ўніз ад плоскасці далягляду. Супрацьлегласць зеніту.
Накірункі свету – поўнач, поўдзень, захад, усход.
Нептун – восьмая ад Сонца планета Сонечнае сістэмы. Няўзброеным вокам Нептун нельга ўбачыць.
Нерэіда – другі спадарожнік планеты Нептун.
Новыя зоркі – зоркі, якія характарызуюцца скачкападобным павелічэннем бляску ў дзесяткі, сотні тысячаў разоў.
Нябесная механіка – раздзел астраноміі, які вывучае рух целаў Сонечнай сістэмы пад уздзеяннем сілаў прыцягнення.
Нябесная сфера – уяўная сфера адвольнага радыусу, на якой з дапамогаю нябесных каардынатаў вызначаецца становішча нябесных целаў, зорак, планетаў, каметаў ды інш.
П
Падвойная зорка – зорная сістэма, якая складаецца з дзвюх зорак: галоўнай зоркі ды і яе спадарожніка.
Падзорная труба, зрокавая труба – аптычная прылада для назірання далёкіх аб’ектаў.
Палада – адзін з чатырох самых вялікіх астэроідаў.
Палярнае ззянне – свячэнне верхніх слаёў атмасферы Зямлі, пад уздзеяннем зараджаных часцінак, якія выпраменьваюцца Сонцам. Назіраецца пераважна ў палярных шырынях.
Палярная зорка – найярчэйшая зорка ў сузор’і Малы Воз, якая знаходзіцца ў непасрэднай блізкасці да паўночнага полюса свету, таму амаль не змяняе сваё месцазнаходжанне на зорным небе пры бачным вярчэнні небасхілу. На тэрыторыі Беларусі можна назіраць увесь год.
Паралакс – вугал, пад якім відаць са свяціла перпендыкулярна да промня зроку, прамень Зямлі (сутачны паралакс) ці прамень зямной арбіты (гадавы паралакс).
Паўночны полюс свету – нерухомы пункт паўночнага паўшар’я нябеснае сферы; у непасрэднай блізкасці ад яго знаходзіцца Палярная Зорка.
Парсек (пк) – пазасістэмная адзінка даўжыні, якая адпавядае гадавому паралаксу, роўнаму адной вуглавой секундзе, якая выкарыстоўваецца ў астраноміі. 1 пк = 3,0857х1016 м.
Пегас (Pegasus) – сузор’е паўночнага паўшар’я неба. На тэрыторыі Беларусі можна назіраць улетку, увосень і на пачатку зімы.
Пераменныя зоркі – зоркі, бачны бляск якіх вагаецца ў пэўных межах.
Персей (Perseus) – сузор’е паўночнага паўшар’я зорнага неба. На тэрыторыі Беларусі можна бачыць увесь год, акрамя позняй вясны.
Першая квадра (народная назва сход) – адна з чатырох асноўных квадраў Месяца, калі Месяц з Зямлі відаць на вуглавой адлегласці 90 градусаў ад Сонца і сонечнымі промнямі асветленая правая ад назіральніка палова Месяца.
Перыгей – найбліжэйшы да цэнтра Зямлі пункт арбіты Месяца або штучнага спадарожніка Зямлі.
Перыгелій – найбліжэйшы да Сонца пункт арбіты планеты, каметы ці касмічнай ракеты.
Планеты – вялікія целы сферападобнай формы, якія рухаюцца вакол Сонца або іншай зоркі, свецяць адбітым ад яе святлом.
Планетарная туманнасць – туманнасць, якая нагадвае планету.
Плутон – дзевятая ад Сонца планета Сонечнай сістэмы. Няўзброеным вокам Плутон нельга ўбачыць.
Поўдзень – адзін з чатырох накірункаў свету, які знаходзіцца за спіною назіральніка, які ў паўночным паўшар’і стаіць тварам да поўначы.
Поўнач – адзін з чатырох накірункаў свету, які найбольш блізкі да Паўночнага полюса свету.
Поўня – адна з чатырох асноўных квадраў Месяца, калі Месяц знаходзіцца ў процілеглым Сонцу напрамку, бачны як кола.
Пратуберанцы – яркія плыні распаленых газаў, якія назіраюць па краях сонечнага кола.
Процістаянне – знаходжанне планеты ў пункце неба, процілеглым Сонцу.
Пульсар – нябеснае цела, крыніцы высокачастотнага электрамагнітнага выпрамянення.
Р
Радыёастраномія – раздзел астраноміі, які вывучае розныя касмічныя аб’екты, пры дапамозе аналізу радыёхваляў, якія выпраменьваюцца ці адбіваюцца імі.
Радыёгалактыка – галактыка з высокай магутнасцю выпрамянення радыёхваляў.
Радыётэлескоп – прыймач для рэгістрацыі і даследавання радыёвыпрамянення касмічных аб’ектаў.
Рак (Cancer) – адно з дванаццаці сузор’яў задыяка, якое знаходзіцца ў экватарыяльным поясе неба. На тэрыторыі Беларусі можна назіраць у канцы восені, зімой, у пачатку вясны.
Раўнадзенства – час, калі даўжыня дня і ночы аднолькавая.

Рыбы (Pisces) – адно з дванаццаці сузор’яў задыяка ў экватарыяльным поясе неба. У гэтым сузор’і ў наш час знаходзіцца пункт вясенняга раўнадзенства. На тэрыторыі Беларусі бачнае летам, увосень, на пачатку зімы.
Рэя – пяты спадарожнік планеты Сатурн.

С

Сатурн – шостая ад Сонца планеты Сонечнай сістэмы. У кругавод бачнасці Сатурн можна назіраць, як яркую жоўтую зорку.
Скарпіён (Scorpius) – адно з дванаццаці сузор’яў задыяка, якое знаходзіцца ў паўднёвым паўшар’і неба. На тэрыторыі Беларусі нябачнае.
Сонечная сістэма – сістэма нябесных целаў, у якую ўваходзяць Сонца, дзевяць планетаў, іх спадарожнікі, астэроіды, каметы, штучныя нябесныя целы і метэорныя рэчывы.

Сонечны вецер – нязменнае радыяльнае сцяканне плазмы з паверхні Сонца. 
Сонца – найбліжэйшая да Зямлі зорка, цэнтральнае цела Сонечнае сістэмы.

Сонцастаянне – час, калі Сонца рухаецца па экліптыцы амаль паралельна экватару, нібы стаіць некалькі дзён на адной вышыні. Адбываецца 21 або 22 чэрвеня (летняе сонцастаянне) ды 21 ці 22 снежня (зімовае сонцастаянне).

Спадарожнік – прыроднае нябеснае цела, якое круціцца вакол адной з планетаў Сонечнае сістэмы; касмічны лятальны апарат, выведзены на арбіту вакол Зямлі або іншага цела Сонечнай сістэмы.

Стажары, Плеяды (народная назва Сітца) – зорнае скопішча паўночнага паўшар’я неба, якое знаходзіцца ў сузор’і Бык. На тэрыторыі Беларусі бачнае ўвосень, узімку, як яркая група з 6-9 зорак.

Стралец (Sagittarius) – адно з дванаццаці сузор’яў задыяка, якое знаходзіцца ў паўднёвым паўшар’і неба. У гэтым сузор’і знаходзіцца цэнтр нашай Галактыкі. На тэрыторыі Беларусі часткова можна назіраць узімку.
Сузор’і – адрэзкі, на якія ўмоўна падзеленае зорнае неба, каб палегчыць арыентаванне сярод зорак. Найбольш яркія зоркі кожнага сузор’я ўтвараюць характэрныя фігуры, большасць назваў якіх вядома з даўніны.

Сусвет – навакольны свет, бясконцы ў часе і прасторы, бяскрайна разнастайны сваімі формамі.

Сфера – мноства пунктаў прасторы, якія знаходзяцца на пэўнай адлегласці (прамень сферы) ад вызначанага пункту (цэнтра сферы).

Сірыус – самая яркая зорка на небе, якая знаходзіцца ў сузор’і Вялікага Пса.

Т

Трытон – першы спадарожнік планеты Нептун.

Туманнасць – вялікае скопішча газа ці касмічнага пылу ў касмічнае прасторы; пэўная ступень развіцьця касмічнага цела, калі рэчыва знаходзіцца ў газападобным стане.

Тытан – шосты спадарожнік планеты Сатурн.

Тытанія – трэці спадарожнік планеты Уран.

Тэлескоп – аптычная прылада для назірання астранамічных аб’ектаў.
Тэрмінатар – лінія на коле планеты альбо яе спадарожніка, якая падзяляе асветленае (дзённае) паўшар’е ад цёмнага (начнога).
Тэфія – трэці спадарожнік планеты Сатурн.
 
У
Узыход – паяўленне і час, месца з’яўлення нябеснага свяціла над даляглядам.
Умбрыэль – другі спадарожнік планеты Уран.
Уран – сёмая планета Сонечнае сістэмы.
Усход – адзін з чатырох накірункаў свету, які знаходзіцца з права ад назіральніка, які ў паўночным паўшар’і стаіць галавою да поўначы.

 

Ф

Фаэтон – уяўная планета Сонечнае сістэмы. Паводле некаторых меркаванняў, яна знаходзілася паміж Марсам і Юпітэрам. Пасля выбуху разрынулася на мноства кавалкаў, з якіх утварыліся астэроіды.

Фобас – спадарожнік планеты Марс.

Феба – дзевяты спадарожнік планеты Сатурн.

Ц

Цэрэра – адзін з чатырох найбольшых астэроідаў, самы вялікі сярод іх.

Цэпей (Cepheus) – калапалярнае сузор’е паўночнага паўшар’я неба. На тэрыторыі Беларусі бачнае ўвесь год.

Ш

Шалі (Libra) – адно з дванаццаці сузор’яў задыяка, якое знаходзіцца ў паўднёвым паўшар’і неба. На тэрыторыі Беларусі відаць напрыканцы зімы, увесну, у пачатку лета.
Шчыт (Scutum) – сузор’е экватарыяльнага пояса неба. На тэрыторыі Беларусі можна назіраць увесну, улетку ды ўвосень.

Шырыня, шырата – адна з геаграфічных каардынатаў, якая пачынае адлік на поўнач ці на поўдзень ад экватара па палудзенніку ад 0 градусаў да 90 градусаў.

Э

Экліптыка – гэта вялікае кола нябеснай сферы, па якім рушыць Сонца ў сваім бачным гадавым руху; праходзіць праз дванаццаць сузор’яў задыяка. Плоскасць, у якой на працягу года Зямля рухаецца вакол Сонца.

Эфір – асаблівае суцэльнае асяроддзе, якое запаўняе ўвесь Сусвет. 

Эфемерыды – табліцы або зборнікі, у якіх змяшчаюць астранамічныя звесткі, якія вылічваюць для паслядоўных момантаў.

Ю

Юнона – адзін з чатырох найбольшых астэроідаў.

Юпітэр (народная назва Воўчае Вока) – пятая ад Сонца планета Сонечнай сістэмы. Калі Юпітэр можна назіраць, ён бачны, як вельмі яркая жаўтаватая зорка.
Адзінкі фізічных велічыняў:
Даўжыні:
1 мм = 0,039 цалі; 1 м = 1000 мм, 39,4 цалі, 3,28 футаў, 1,09 ярдаў; 1 фут (ангельскі) = 304,8 мм.
1 км = 1000 м, 1094 ярдаў, 0,6 мілі; 1 парсек = 3,0857 х 1016 м; 1 светлавы год = 9,4605 х 1015 м.
Тэмпературы:
Формула пераводу шкалы t градусаў па C (Цэльсію) ў шкалу t градусаў па F (Фаренгейту): Fградусаў = 9/5 x Cградусаў + 32
Формула пераводу шкалы t градусаў па F (Фаренгейту) ў шкалу t градусаў па C (Цэльсію): Cградусаў = 5/9 x (Fградусаў - 32)
Прыстаўкі да адзінка фізічных велічыняў:
а – ата... 10-18; Г – гіга... 109; г – гекта... 102; д – дэцы... 10-1; да – дэка 10; к – кіла... 103; М – мега... 106; м – мілі... 10-3; мк – мікра... 10-6; н – нана... 10-9; п – піка... 10-12; Т – тэра... 1012; ф – фемта... 10-15.

